
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 
ᒪᓕᒐᓕᐅᕐᕕᒃ ᐊᑐᓕᖁᔭᓕᐅᖅᐳᖅ ᑎᒃᑯᐊᖅᑕᐅᒃᑲᓐᓂᖁᓪᓗᒍ ᓄᓇᕗᒻᒥ ᐃᒻᒥᒧᑦ 

ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇᒥᒃ 
 
ᐃᖃᓗᐃᑦ, ᓄᓇᕗᑦ (ᒪᐃ 12, 2004) - ᐅᓪᓗᒥ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑏᑦ ᐊᑕᖏᖅᖢᑎᒃ 
ᐊᑐᓕᖁᔭᓕᐅᓚᐅᖅᑐᑦ ᕌᐳᑦ ᔅᑖᓐᐱᐅᕆ, ᑎᒃᑯᐊᖅᑕᐅᒃᑲᓐᓂᖁᓪᓗᒍ ᓄᓇᕗᒻᒥ ᐃᒻᒥᒧᑦ 
ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇᐅᑉ ᐃᓂᖓᓗᑦ, ᑕᓪᓕᒪᓄᑦ ᐊᕐᕌᒍᓄᑦ ᐃᓕᓯᒪᓂᐊᖅᖢᓂ. 
 
ᓄᓇᕗᒻᒥ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᓕᖓᓐᓂ ᓈᓴᐅᑎᓕᒃ ᐅᖃᖅᓯᒪᖕᒪᑦ ᓄᓇᕗᑦ ᑲᒥᓴᓇᖓᑦ, 
ᒪᓕᒐᓕᐅᕐᕕᐅᑉ ᐊᑐᓕᖁᔭᖏᑦ ᒪᓕᒡᓗᒋᑦ, ᑎᒃᑯᐊᖅᓯᓂᐊᖅᐳᖅ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ 
ᑲᒥᓴᓇᒥᒃ.  ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇ ᑲᒪᔨᓂᑦ ᐊᑕᐅᓯᐅᓐᖏᑦᑐᓂᑦ 
ᐅᓂᒃᑳᖅᑕᖅᑎᐅᖃᑕᐅᕗᖅ ᒪᓕᒐᓕᐅᕐᕕᖕᒧᑦ.  ᑲᒪᔨᐅᖃᑎᖏᑦ ᐅᑯᐊᖑᕗᑦ, ᐅᖃᐅᓯᓕᕆᓂᕐᒧᑦ ᑲᒥᓴᓇ, 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ, ᓂᕈᐊᖅᑐᓕᕆᔨᕐᔪᐊᖅ ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑎ 
ᑲᓇᑕᒥ. 
 
ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐊᑐᖅᖢᒍ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑏᑦ ᐊᑐᒐᒃᓴᖏᓐᓂᒃ 
ᐋᖅᑭᒃᓯᒪᔾᔪᑕᐅᖃᑦᑕᖅᐳᖅ ᒪᓕᒐᓕᐅᖅᑎᐅᓂᕐᒥᒍᑦ ᐃᖅᑲᓇᐃᔮᖏᓐᓄᑦ.  ᐃᒻᒥᒧᑦ 
ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇ ᐊᑕᐅᓯᐅᓐᖏᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᔪᖅ ᐱᖁᔭᕐᔪᐊᖅ 
ᐊᑐᕐᓗᒍ, ᐊᒻᒪᓗ ᐊᕐᕌᒍᑕᒫᖅ ᐅᓂᒃᑳᓕᐅᖃᑦᑕᕆᐊᖃᖅᖢᓂ ᒪᓕᒐᓕᐅᕐᕕᖕᒧᑦ. 
 
ᕌᐳᑦ ᔅᑖᓐᐱᐅᕆ ᑎᒃᑯᐊᖅᑕᐅᓚᐅᖅᓯᒪᒧᖅ ᓯᕗᓪᓕᖅᐹᖑᓪᓗᓂ ᓄᓇᕗᒻᒥ ᐃᒻᒥᒧᑦ 
ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇᐅᓂᕐᒧᑦ 2000-ᖑᑎᓪᓗᒍ.  2001 ᐊᑐᓕᖅᑎᓪᓗᒍ ᓄᓇᕗᑦ 
ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᓴᖅᑭᑕᐅᓚᐅᖅᓯᒪᔪᖅ ᑲᔪᓯᑎᑕᐅᓪᓗᓂᓗ ᒪᓕᒐᓕᐅᕐᕕᖕᒧᑦ.  ᕌᐳᑦ 
ᔅᑖᓐᐱᐅᕆ ᑲᒪᔪᒃᓴᖅᑖᓕᓚᐅᖅᓯᒪᕗᖅ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇᐅᑉ ᐱᔭᒃᓴᖏᓐᓂᒃ 
ᑎᒍᓯᓪᓗᓂ. 
 
ᕼᐊᓐᑐ ᑐᑐ, ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ ᐊᒻᒪᓗ ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᒃᑯᑦ 
ᑲᑎᒪᔨᖏᓐᓃᖃᑕᐅᔪᖅ, ᐃᒪᓐᓇ ᐅᖃᓚᐅᖅᑐᖅ, "ᑲᑎᒪᔨᕋᓛᑦ ᕌᐳᑦ ᔅᑖᓐᐱᐅᕆᒥ ᑎᒃᑯᐊᖅᓯᕐᖓᓚᐅᖅᑐᓂ 
ᐃᒃᓯᕙᐅᑕᐅᓚᐅᖅᓯᒪᒐᒪ ᖁᕕᐊᒋᔭᕋ ᑎᒃᑯᐊᖅᑕᐅᓚᐅᖅᓯᒪᖕᒪᑦ.  ᒪᓕᒐᓕᐅᕐᕕᖕᒧᑦ 
ᐃᖅᑲᓇᐃᔭᕐᓂᕆᓚᐅᖅᑕᖓ ᐊᕐᕌᒍᓄᑦ ᐊᑕᐅᓯᐅᔪᓐᓃᖅᑐᓄᑦ ᐊᒃᓱᐊᓗᒃ ᐱᐅᓚᐅᖅᑐᖅ." 
 
ᕌᐳᑦ ᔅᑖᓐᐱᐅᕆᐅᑉ ᐃᓅᓯᖓᓂᒃ ᐅᓂᒃᑳᖅᓯᒪᔪᑦ ᐅᑯᓄᖓ ᐊᑦᑕᑕᖅᑎᑕᐅᓯᒪᔪᑦ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᔪᓐᓇᖅᑕᐃᑦ 
 
ᑑᓂ ᕉᔅ 
ᑐᓴᐅᒪᔾᔪᑎᓕᕆᔨ 
ᖃᕆᓴᐅᔭᒃᑯᑦ ᑐᕌᕈᑖ:  TRose@Assembly.Nu.Ca 
ᐅᖄᓚᐅᑖ: (867) 975-5000 
ᓱᒃᑲᔪᒃᑰᕈᑖ:  (867) 975-5190 
 

ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᑎᑦᑎᓂᕐᒧᑦ ᑲᒥᓴᓇᐅᑉ ᖃᓄᐃᑦᑑᓂᖓ 

ᕌᐳᑦ ᔅᑖᓐᐱᐅᕆ, ᒪᓕᒐᕐᓂᐊᖅᑎᐅᔪᖅ, ᑲᓇᑕᐅᑉ ᒐᕙᒪᒃᑯᖏᑦᑕᓗ ᒪᓕᒐᓕᐅᖅᑎᖏᓐᓂ 
ᒥᓂᔅᑕᐅᓯᒪᓂᑰᓪᓗᓂ ᐊᒻᒪᓗ ᑲᑉᐸᓂᕐᔪᐊᓂ ᐊᖓᔪᖅᑳᖑᓂᑰᓪᓗᓂ. 
 
ᕌᐳᑦ ᔅᑖᓐᐱᐅᕆ ᐃᖅᑲᓇᐃᔭᖃᑦᑕᖅᓯᒪᔪᖅ ᑐᓴᐅᒪᔾᔪᑎᓕᕆᓂᕐᒥᒃ, ᒪᓕᒐᕐᓂᐊᕐᓂᕐᒥᒃ, ᒐᕙᒪᒃᑯᓐᓄᑦ ᐊᒻᒪᓗ 
ᐱᓯᓂᓯᖃᕐᓂᕐᒧᑦ.  ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᖃᑦᑕᖅᓯᒪᔪᖅ ᓯᑕᒪᐃᖅᓱᖅᖢᓂ ᔪᐊᒃ-ᔅᑳᐳᕈᒧᑦ, ᑲᓇᑕᒥ 
ᖃᐅᔨᔮᖑᓂᖅᐹᖅ, ᐊᒻᒪᓗ ᑕᓪᓕᒪᓄᑦ ᐊᕐᕌᒍᓄᑦ ᒥᓂᔅᑕᐅᓯᒪᓪᓗᓂ ᐱᔭᒃᓴᖅᑖᖅᑎᑕᐅᓯᒪᓪᓗᓂ 
ᐊᔾᔨᒌᓐᖏᑦᑐᓂᒃ, ᐃᓚᓕᐅᖢᒋᑦ ᑲᓇᑕᒥᐅᑕᐅᓂᕐᒧᑦ ᑐᓴᐅᒪᔾᔪᑎᓕᕆᓂᕐᒧᓪᓗ, ᑐᓴᐅᒪᔾᔪᑎᓕᕆᓂᕐᒧᑦ, ᐊᒻᒪᓗ 
ᑮᓇᐅᔭᓕᕆᓂᕐᒧᑦ.  ᑲᓇᑕᒥ ᑭᒡᒐᖅᑐᐃᔨᒋᔭᐅᓚᐅᖅᓯᒪᖕᒥᔪᖅ ᐱᖓᖓᓱᑦ ᒪᓕᒐᓕᐅᕐᕕᒡᒧᐊᑦ ᓄᓇᑉᔪᐊᕐᒥ 
ᑲᑎᒪᓂᖃᖅᑎᓪᓗᒋᑦ.  ᑭᖑᕐᖓᒍᑦ, ᐊᖓᔪᖅᑳᑉ ᑐᖏᓕᕆᓕᓚᐅᖅᑕᖓ, ᑲᑎᒪᔨᐅᓪᓗᓂ ᐊᒻᒪᓗ 
ᑎᑎᕋᖅᑎᐅᓪᓗᓂ, ᑭᖑᓪᓕᖅᐹᒥ ᐃᒃᓯᕙᐅᑕᕆᔭᐅᓪᓗᓂ ᐊᒻᒪᓗ ᐊᖓᔪᖅᑳᕆᔭᐅᓪᓗᓂ ᕙᐃᔪᔅᑑᒃᑯᑦ ᑲᓇᑕᒥ. 
 
ᕌᐳᑦ ᔅᑖᓐᐱᐅᕆᐅᑉ ᑲᓇᑕᐅᑉ ᐅᐊᖕᓇᖓᓂ ᐃᖅᑲᓇᐃᔭᖃᑦᑕᕐᓂᖓᓄᑦ ᐃᓄᓕᕆᓂᖓᓗ 30 ᐊᕐᕌᒍᓄᑦ 
ᑎᑭᓯᒪᔪᖅ.  ᐃᓄᐃᑦ ᑕᐱᕇᒃᓴᑦ ᑲᓇᑕᒥ ᓴᖅᑭᑕᐅᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᒥᓂᔅᑕᐅᓂᓂ 
ᐊᑐᖅᖢᓂᐅᒃ ᑲᔪᖏᖅᓴᐃᓚᐅᖅᓯᒪᔪᖅ ᐃᑲᔪᖅᓱᖅᑕᐅᖁᓪᓗᓂᒋᑦ ᐊᑭᓕᖅᓱᖅᑕᐅᓐᖏᑦᑐᑦ 
ᑎᒥᓐᖑᖅᑎᑕᐅᓯᒪᔪᑦ.  ᐅᑭᐅᖅᑕᖅᑐᒧᑦ ᑐᑭᓯᒋᐊᖅᑐᖃᑦᑕᓚᐅᖅᓯᒪᔪᖅ ᖃᓄᖅ ᐃᓱᒪᖕᒪᖔᖏᑦ 
ᑲᓇᑕᒥᐅᑕᐅᓂᖅ, ᐊᒻᒪᓗ ᑭᖑᕐᖓᒍᑦ ᑐᓴᐅᒪᔾᔪᑎᓕᕆᔨᐅᓚᐅᖅᑐᖅ ᐊᕐᓇᐃᖃᑕᐅᓪᓗᓂ 
ᖁᒻᒧᐊᒃᑎᑦᑎᖃᑕᐅᓪᓗᓂᓗ ᐊᓂᒃ ᖁᒻᒧᐊᒃᑎᑕᐅᓯᒪᔪᒥᒃ, ᐱᑐᒃᑕᐅᕐᖓᓚᐅᖅᓯᒪᓪᓗᑎᒡᓗ ᐅᑭᐅᖅᑕᖅᑐᒥᐅᑦ 
ᐊᒻᒪᓗ ᐅᐊᖕᓇᕐᒥᐅᑦ ᓂᒋᕐᒥᐅᓪᓗ. 

ᒫᓐᓇᓕᓴᐅᓂᖅᐹᖅ, ᖃᓪᓗᓈᖑᓐᖏᑦᑐᑦ ᐱᓯᓂᓯᖏᑦ ᑲᓇᑕᒥ ᑲᑎᒪᔨᖏᓐᓄᑦ ᐊᖓᔪᖅᑳᖑᓚᐅᖅᓯᒪᔪᖅ, 
ᐃᒻᒥᒃᑰᖅᖢᑎᒃ ᑖᒃᑯᐊ ᑎᒥᓐᖑᖅᑎᑕᐅᓯᒪᒧᑦ ᖃᓪᓗᓈᖑᓐᖏᑦᑐᓂᒃ ᐱᓯᓂᓯᖃᕐᓂᕐᒥᒃ ᐱᔾᔪᑎᓖᑦ ᐊᒻᒪᓗ 
ᑲᒪᔨᓂᒃ ᓴᖅᑭᑦᑎᔨᐅᓪᓗᑎᒃ ᐊᒻᒪᓗ ᑮᓇᐅᔭᓕᕆᔨᓂᒃ ᑲᒪᔨᐅᓪᓗᑎᒃ.  ᓴᖅᑭᑎᑦᑎᕐᖓᖃᑕᐅᓚᐅᖅᓯᒪᔪᖅ 
ᓄᓇᕗᒻᒥ ᐊᑯᓐᓂᖅᓱᖅᑏᑦ ᑲᑎᒪᔨᖏᓐᓂᒃ, ᓴᓐᖏᓂᖅᑖᖅᑎᑕᐅᓯᒪᓪᓗᑎᒡᓗ ᑖᒃᑯᐊ 
ᐊᑲᐅᓐᖏᓕᐅᕈᑎᖃᖅᑐᓂᒃ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ ᐃᓗᓕᖏᑦᑎᒍᑦ. 
 
ᕌᐳᑦ ᔅᑖᓐᐱᐅᕆ ᐃᒃᓯᕙᐅᑕᐅᖃᑦᑕᖅᓯᒪᔪᖅ ᐃᒃᓯᕚᖃᑦᑕᖅᓯᒪᔪᕐᓗ ᐊᒥᓱᓂ ᑲᑎᒪᔨᐅᔪᓂ ᒐᕙᒪᒃᑯᓐᓄᑦ 
ᐊᒻᒪᓗ ᐃᒻᒥᒃᑰᖅᑐᓄᑦ.  ᒫᓐᓇ ᐃᒃᓯᕙᐅᑕᕆᔭᐅᔪᖅ ᐊᓐᑎᐅᕆᔪᒥ ᓈᓚᐅᓯᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ 
ᐃᒃᓯᕙᐅᑕᕆᔭᐅᖃᑦᑕᖅᓯᒪᓪᓗᓂ ᐊᓐᑎᐅᕆᔪᒥ ᐃᖅᑲᓇᐃᔭᖅᑏᑦ ᑲᑎᒪᔨᖏᓐᓄᑦ.  ᑲᑎᒪᔨᐅᖃᑕᐅᔪᖅ ᑲᓇᑕᒥ 
ᐊᓪᓚᕕᓕᕆᓂᕐᒧᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᖅᑲᑎᒌᓐᖏᑦᑐᑦ ᐃᖅᑲᖅᑐᐃᕕᖕᓄᑦ ᓈᓚᒋᐊᖅᑏᑦ 
ᑲᑎᒪᔨᖏᓐᓄᑦ. 
 
ᕌᐳᑦ ᔅᑖᓐᐱᐅᕆ, ᓄᓕᐊᖓᓗ ᒥᐅᕆᔮᒻ ᐊᖏᕐᕋᖃᖅᑐᑦ ᐴᓕᖕᑕᓐ, ᐊᓐᑎᐅᕆᔪᒥ.  ᑎᓴᒪᓂᒃ ᕿᑐᕐᖓᖃᖅᑑᒃ 
ᐃᓐᓇᐅᓕᖅᑐᓂᒃ, ᒪᕐᕉᒃ ᐸᓃᒃ ᐊᒻᒪᓗ ᒪᕐᕉᒃ ᐃᕐᓃᒃ.   


